
Կարինե Սարգսյանր շնորհակալական խոսքով դիմեց Վեհափառ Հայրապետին' հույս հայտնե

լով, որ նորակառույց մատուռ-մկրտարանր պիտի ծառայի հայ ժողովրդի հոգեւոր կարիքներին, եւ 

հազարավոր մանուկներ պիտի մկրտվեն այնտեղ' իբրեւ հավատավոր զավակներ մեր Եկեղեցու 

եւ ժողովրդի;

Նա վստահեցրեց, որ շարունակելու է իր ծառայությունր բերել ի փառս Աստծո եւ Հայ Եկե

ղեցու:

Արարողությունր փակվեց Ամենայն Հայոց Հայրապետի օրհնության խոսքով: Նորին 

Սրբությունր վերստին իր գնահատանքր հայտնեց մեծարյալին աստվածահաճո րնթացքի հա

մար, որով իր մասնագիտական կարողություններր եւ բարի վաստակր ծառայեցնում է ազգի բա- 

րօրությանր, Եկեղեցու շինությանն ու պայծառությանդ Ամենայն Հայոց Կաթողիկոսր հորդորեց 

նվիրյալ հայուհուն նույն եկեղեցասիրությամբ եւ էջմիածնասիրությամբ, քաջեռանդ ոգով շարու

նակել իր հավատքր վկայել ազնիվ կյանքով եւ բարի ու առաքինազարդ գործերով:

«ՍՈՒՐԲ ԶԱՏԻԿԸ ՄԱՆՈՒԿՆԵՐԻ ԱՉՔԵՐՈՎ» ԽՈՐԱԳՐՈՎ 
ՀԱՆԴԻՍՈՒԹՑՈՒՆ 

ՄԱՑՐ ԱԹՈՌ ՍՈՒՐԲ ԷԶՄԻԱԾՆՈՒՄ

Մայիսի 5-ին Մայր Աթոռ Ս. Էջմիածնում բարձր նախագահությամբ Ն.Ս.Օ.Տ.Տ. Գարե- 

գին Բ Ծայրագույն Պատրիարք եւ Ամենայն Հա յոց Կաթողիկոսի տեղի ունեցավ միջմանկա- 

պարտեզային տոնական ցերեկույթների եւ մրցույթ-ցուցահանդեսների եզրափակիչ հանդի

սություն' նվիրված Հիսուս Քրիստոսի հրաշափառ հարությանր:

Վեհափառ Հայրապետի օրհնությամբ, թեմակալ առաջնորդների եւ տեղական ինքնա

կառավարման մարմինների աջակցությամբ Մայր Աթոռ Սուրբ Էջմիածնի Քրիստոնեական 

դաստիարակության կենտրոնր Սուրբ Զատկին նվիրված միջոցառումներ էր կազմակերպել 

«Սուրբ Զատիկր մանուկների աչքերով» խորագրով Հայաստանի 105 նախադպրոցական 

հաստատություններում:

Հանդիսությունն սկսվեց Տերունական աղոթքով, որից հետո ներկաներին ողջունեց 

Մայր Աթոռի Ք Դ Կ  տնօրեն Տ. Վարդան աբեղա Նավա սա րդյա նդ Հա յր Սուրբն ուրախութ

յամբ նշեց, որ ծրագիրն իր բարի պտուղներն է տալիս այսօր, երբ հայ մանկան թոթովախոս 

շուրթերից հնչում է աղոթք, երգ եւ ասմունք' եւս մեկ անգամ ամենքիս պարուրելով Քրիս

տոսի հարության հույսով: Հա յր Վարդանն իր ողջույնի խոսքում շնորհակալություն հայտ

նեց Նորին Սրբությանն օրհնության, քաջալերության համար եւ կարեւորեց մատաղ սերնդի 

քրիստոնեական դաստիարակության անհրաժեշտությունդ

Էջմիածնի երեք' թիվ 6, 11 եւ 15 մանկապարտեզների սաներր մանկական տոնական 

ցերեկույթի ժամանակ ներկայացրեցին Մ եծ պահքի կիրակիների խորհուրդր' րնգծելով Ս. 

Հարության տոնի կարեւորությունր: Նրանք նաեւ կատարեցին տոնին նվիրված շարական

ներ, ասմունքեցին եւ պարեցին:

Միջոցառման վերջում ներկաներին իր Հայրական օրհնությունր տվեց Ամենայն Հ ա 

յոց Կաթողիկոսր: Վեհափառ Հայրապետն իր գնահատանքր հայտնեց Քրիստոնեական

դաստիարակության կենտրոնի տնօրեն Հա յր Վարդանին ծրագիրր հաջողությամբ իրա

կանացնելու համար' մաղթելով նույն եռանդով եւ նախանձախնդրությամբ շարունակել 

անսակարկ ծառայությունր Հա յ Եկեղեցու անդաստանում: Նորին Սրբությունն րնդգծեց, 

որ ուրախալի եւ գովելի է տեսնել այս մանուկներին, որոնց շուրթերից աղոթք է հնչում, երբ 

մանկան շուրթերով կրկին փառաբանվում է մեր Տերր' Հիսուս Քրիստոս, եւ նրա կենարար 

հարությունր:

Նորին Սրբությունր նաեւ իր գնահատանքր հայտնեց թեմակալ առաջնորդներին, Հ Հ  

կրթության եւ գիտության նախարարության աշխատակազմին, Կրթության ազգային ինս

տիտուտի աշխատակիցներին, տեղական ինքնակառավարման մարմիններին, բոլոր ման

կապարտեզների տնօրեններին, դաստիարակներին եւ ծնողներին, որ ջանք չեն խնայում, 

որպեսզի մատաղ սերունդր կրթվի մնայուն եւ հավիտենական արժեքներով:

Վերջում Վեհափառ Հայրապետր նվերներ բաժանեց երեխաներին, որից հետո Քրիս

տոնեական դաստիարակության կենտրոնի աշխատակիցներր պատվոգրեր, վկայական

ներ եւ նվերներ հանձնեցին մասնակից մանկապարտեզներին եւ մրցույթի հաղթողներին:

ԱՍԵՆԱՑՆ ՀԱՑՈՑ ԿԱԹՈՂԻԿՈՍՆ ՈՆԴՈՒՆԵՑ 
ՌՈՒՍԱՍՏԱՆԻ ԱՌԱՏԻՆ ՏԻԿՆՈԶՈ

Մայիսի 5-ին Մայր Աթոռ Ս. էջմիածնում Ն.Ս.Օ.Տ.Տ. Գարեգին Բ Ծայրագույն Պ ա տ 

րիարք եւ Ամենայն Հա յոց Կաթողիկոսն րնդունեց Ռուսաստանի Դաշնության առաջին տի

կին Սվետլանա Մեդվեդեւային' Հայաստանի Հանրապետության առաջին տիկին Ռիտա 

Սարգսյանի ուղեկցությամբ:

Ողջունելով տիկ. Մեդվեդեւայի այցր Մայր Աթոռ Սուրբ էջմիածին ' Վեհափառ Հ ա յ

րապետր գոհունակությամբ անդրադարձավ երկու ժողովուրդների դարավոր եղբայրական 

կապերին եւ երկրների սերտ համագործակցությանդ Նորին Սրբությունր գնահատանքով 

փաստեց, որ երկու երկրների նախագահների տիկիններր համատեղ կրթական ու մշակու

թային ծրագրերով կարեւոր նպաստ են բերում երկու ժողովուրդների ջերմ հարաբերություն

ների զարգացմանն ու առավել զորացմանր:

Հանդիպմանր նշվեց Հա յ Առաքելական եւ Ռուս Ուղղափառ Եկեղեցիների եղբայրա

կան կապերի եւ տարբեր ոլորտներում համագործակցության, երկու Հովվապետների ջերմ 

հարաբերությունների մասին:

Հանդիպման ավարտին հյուրերր Վեհարանի եւ Մայր Տաճարի թանգարանային 

սրահներում ծանոթացան Հա յ Եկեղեցու գանձերին եւ սրբություններին:


